
                                                            
   

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ  
RÉGIE RÉGIONALE DE LA SANTÉ ET DES SERVICES SOCIAUX DU NUNAVIK   

NUNAVIK REGIONAL BOARD OF HEALTH AND SOCIAL SERVICES   

ᒪᕐᕉᔨᒍᑎᒋᑦᓱᒍ ᐊᓪᓚᓯᒪᔪᕐᑎᒍᑦ ᑭᓪᓕᖃᕈᑎᒃ ᐱᑦᓱᓂ 
ᐅᑯᓐᓈᓐᖓᑦ ᐃᓅᓕᑦᓯᕕᒃ ᐋᓐᓂᐊᕕᒻᒥᑦ ᐊᒻᒪᓗ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᖃᓄᐃᓐᖏᓯᐊᕐᓂᓕᕆᓂᕐᒥ ᐊᒻᒪᓗ ᐃᓄᓕᕆᓂᕐᒥ 
ᐱᔨᑦᓯᕕᖏᑦᑕ ᐱᔪᖃᓚᐅᕐᑎᓗᒍ ᑕᒐ ᑐᖁᔪᒥᒃ ᓯᑕᒪᓂᒃ 
ᐅᑭᐅᓕᒻᒥᒃ ᑌᑲᓂ ᐃᕗᔨᕕᒻᒥ 
 
ᐊᓪᓚᕕᐅᔪᑦ ᓄᓇᕕᖕᒥᐅᑦ, 

 
ᐃᓅᓕᑦᓯᕕᒃ ᐋᓐᓂᐊᕕᒃ (IHC) ᐊᒻᒪᓗ ᓄᓇᕕᖕᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᓄᐃᓐᖏᓯᐊᕐᓂᓕᕆᓂᕐᒥ ᐊᒻᒪᓗ 
ᐃᓄᓕᕆᓂᕐᒥ ᐱᔨᑦᓯᕕᖏᑦᑕ ᐅᖃᕈᒪᕗᑦ ᐃᓗᖏᕐᑐᕈᑎᒋᑦᓱᒍ ᐃᓚᑦᓱᒍᓱᓐᓂᑎᓐᓂᒃ ᑌᒃᑯᓄᖓ ᐃᓚᒌᓄᑦ ᐊᒻᒪᓗ 
ᓇᓪᓕᑕᖏᓐᓄᑦ ᑌᑦᓱᒪᐅᑉ ᓯᑕᒪᓂᒃ ᐅᑭᐅᓕᐅᑉ ᐱᐊᕋᐅᑉ ᐃᓅᔪᓐᓀᓚᐅᕐᑑᑉ ᑌᑲᓂ ᐃᕗᔨᕕᒻᒥ.  
 
ᑕᒪᓐᓇ ᐃᓕᑕᕐᓯᒪᔭᕗᑦ ᐃᒫᒃ ᑕᒪᓐᓇ ᐃᓅᔪᓐᓀᔨᐊᖃᕐᓂᖅ ᐊᑦᓱᒪᕆᐊᓗᒃ ᐋᓐᓂᓇᕐᑑᒪᑦ ᑖᒃᑯᓄᖓ ᐃᓚᒌᓄᑦ, 
ᐃᓚᖏᓐᓄᑦ ᓇᓪᓕᒋᔭᖏᓐᓄᑦ, ᐊᒻᒪᓗ ᑕᒣᓐᓄᑦ ᓄᓇᓕᓕᒫᒧᑦ.  ᐃᓱᒪᒋᑦᓯᐊᕋᓗᐊᕐᐸᕗᑦ ᑌᒃᑯᐊ ᑕᒪᕐᒥᒃ 
ᑭᑦᓴᓇᕐᑐᒦᑦᑐᐃᑦ ᐊᒻᒪᓗ ᑌᒃᑯᐊ ᑕᒪᕐᒥᒃ ᓱᕐᕋᑕᐅᓯᒪᔪᐃᑦ ᑕᒪᑐᒧᖓ ᑭᑦᓴᓇᕐᑐᐊᓗᒻᒧᑦ. 
 
ᐅᕙᒍᑦ ᑲᒪᒋᔭᑦᓴᖃᕋᑦᑕ ᑕᒐ ᖁᓚᕐᓇᖏᑦᑐᑯᑦ ᐃᒫᒃ ᑕᒪᒃᑯᐊ ᐱᓂᐊᕐᓂᕕᓃᑦ ᑌᑰᓇ ᐱᔪᖃᕐᓱᑎᒃ ᑭᑦᓴᓇᕐᑐᒧᑦ 
ᐋᒥᑦᓯᒍᓐᓀᓗᑎᒃ ᐊᒻᒪᓗ ᐊᑑᑎᓪᓗᑐᕐᑐᕕᓃᑦ ᓱᖅᖁᐃᑕᐅᓗᑎᒃ ᖃᐅᔨᓴᕐᑕᐅᑎᓪᓗᒋᑦ.  ᐅᕙᒍᑦ ᑐᓂᓯᒪᕗᒍᑦ 
ᓴᖅᕿᔮᑦᓯᐊᑐᑦᓴᐅᓂᕐᒥᒃ ᐃᔨᕐᑐᐊᕆᓇᒍ ᐊᒻᒪᓗ ᑐᑭᖃᑦᓯᐊᓗᓂ ᑐᑭᓯᓇᕐᓗᓂᓗ ᑕᒪᒃᑯᐊ ᐱᓂᐊᕐᓂᕕᓃᑦ ᑌᑲᓂ 
ᐱᔪᖃᕐᑐᒥ ᑐᖁᔨᐊᖃᕐᓱᑎᒃ.  ᐱᓇᓱᒃᕕᑎᒎᕐᑐᒥᒃ, ᑖᓐᓇ ᐃᓅᓕᑦᓯᕕᒃ ᐋᓐᓂᐊᕕᒃ ᐋᓐᓂᐊᓯᐅᕐᓂᒧᑦ ᐊᐅᓚᑦᓯᔩᑦ 
ᐊᐅᓚᑦᔭᑕᐅᓯᒪᕗᑦ, ᐊᒻᒪᓗ ᐊᒥᓱᐃᓄᑦ ᓇᓗᖅᖁᓀᑦᑐᓄᑦ ᕿᒥᕐᕈᔭᐅᓂᖓ ᑕᒪᑐᒪ ᐱᑦᔪᑕᐊᔫᑉ ᐊᐅᓚᑦᔭᕈᑕᐅᒪᕗᖅ 
ᐱᒋᐊᕐᑕᐅᓱᓂ.  ᐃᒻᒥᑰᕐᑐᑦ ᐊᒻᒪᓗ ᓯᓚᑎᑦᑎᓂᑦ ᑲᒪᔪᑦᓴᐅᓂᐊᕐᓱᑎᒃ ᒫᓐᓇ ᐊᒡᒋᑭᕗᑦ.  ᑌᓐᓇ ᑐᖁᖓᔪᓂᒃ ᑎᒥᓂᒃ 
ᑲᒪᒋᔭᑦᓴᕐᑎᑕᐅᔪᖅ ᑖᑦᓱᒥᖓ ᑎᓕᔭᐅᓯᒪᓕᕐᑐᖅ ᖃᐅᔨᓴᕐᓂᐊᓗᓂ, ᐅᓇᓗ ᐊᓪᓚᕕᖓᑦ ᑖᑦᓱᒪ 
ᑲᒪᒋᔭᐅᑦᓯᐊᑐᑦᓴᐅᓂᕐᒧᑦ ᐊᒻᒪᓗ ᐅᓐᓂᓗᒍᑎᓄᑦ ᐱᔨᑦᓯᕕᐅᑉ ᑭᒡᒐᑐᕐᑎᖓᑦ ᐃᓚᐅᒻᒥᓱᓂ, ᐊᒻᒪᓗ ᐅᓇ ᐃᒻᒥᑰᕐᑐᖅ 
ᐋᓐᓂᐊᓯᐅᑎᒻᒪᕆᒃ ᖃᐅᔨᓴᕐᑎ ᓯᓚᑎᑦᑎᓂᑦ ᐱᔪᖅ ᑲᒪᑎᑕᐅᓲᖅ ᐃᓅᓕᑦᓯᕕᒃ ᐋᓐᓂᐊᕕᒻᒧᑦ ᓱᓕ ᕿᒥᕐᕈᓂᐊᕐᒥᔪᖅ 
ᑕᒪᑐᒥᖓ.  ᐃᓅᓕᑦᓯᕕᒃ ᐋᓐᓂᐊᕕᒃ ᐊᑕᖏᕐᑐᒥᒃ ᐱᓇᓱᐊᖃᑕᐅᕗᖅ ᒪᓂᒪᕕᒋᑦᓱᒍ ᑌᒃᑯᓄᖓ ᑕᒣᓐᓄᑦ ᑲᒪᑎᑕᐅᔪᓄᑦ 
ᐊᒻᒪᓗ ᐊᑐᐃᓐᓇᖃᕐᓂᐊᑐᖅ ᕿᓄᕕᐅᒍᓂ ᖃᐅᔨᕕᐅᒍᒪᐅᑎᓂᒃ ᑭᓐᖒᒪᔭᐅᔪᓂᒃ ᐃᑲᔪᕐᓯᒍᑎᑦᓴᓂᒃ ᑕᒪᒃᑯᓄᖓ 
ᑲᒪᓕᕐᑐᓄᑦ. 

ᐃᓱᒪᒋᑦᓯᐊᕋᑦᑎᒋᑦ ᑖᒃᑯᐊ ᐃᓚᒌᑦ, ᐃᕐᐸᑐᑦᓴᐅᑎᖏᑦᑐᓂᒃ ᑲᔪᓯᒍᑎᖃᕆᐊᖃᕐᓃᑦ, ᐊᒻᒪᓗ ᓱᓕᑦᓯᐊᑐᒃᑯᑦ 
ᐱᒋᐊᖃᕐᓂᖓᓄᑦ ᑲᒪᒋᔭᐅᓂᖓᑕ ᐱᕙᓪᓕᐊᔭᐅᔪᑦ, ᐃᓅᓕᑦᓯᕕᒃ ᐋᓐᓂᐊᕕᒃ ᓂᓪᓕᒋᐊᓪᓚᕕᖃᓐᖏᑐᖅ ᑕᒪᑐᒪᓂ 
ᐊᓪᓚᖁᑏᑦ ᑲᑎᕐᓱᑕᐅᓯᒪᔪᑦ ᐊᒻᒪᓗᓘᓐᓃᑦ ᖃᐅᔨᓴᕐᓂᑯᑦ ᑐᑭᓯᔭᐅᓯᒪᓕᕐᑐᓂᒃ ᒫᓐᓇᐅᑎᓪᓗᒍ. 
 
ᑐᑭᓯᒪᔪᒍᑦ ᐅᕙᒍᑦ ᐃᒫᒃ ᐃᒃᐱᓂᐊᕐᑕᐅᔪᑦ ᖃᐅᔨᒪᓇᕐᒪᑕ ᓲᖑᔫᑲᓪᓚᐅᒋᐊᖏᑦ.  ᐅᖃᐅᑦᔩᕗᒍᑦ ᓇᐅᓕᒫᓂᒃ 
ᐅᐃᒪᔮᖁᓇᒋᑦ ᓄᓪᓚᖓᖁᑦᓱᒋᑦ, ᐃᑲᔫᑎᑦᓯᐊᓗᑎᒃ ᑲᒪᒋᐅᑎᓗᑎᒃ, ᐊᒻᒪᓗ ᑲᒪᒋᔭᐅᒍᑎᖏᓐᓂᒃ ᐅᑕᖅᕿᓯᐊᖁᑦᓱᒋᑦ 
ᐱᓇᓱᐊᕐᑕᐅᓂᖓᓂ.  ᐱᓗᑲᓐᓂᖅ ᐋᖅᕿᒍᑕᐅᔪᓐᓇᖏᒻᒪᑦ.  ᑌᒣᓘᕐᓂᖅ ᑐᑭᓯᔭᐅᒋᐊᓕᓐᓄᑦ ᐊᑐᑦᔭᖏᒻᒪᑦ 
ᐊᒻᒪᓗᓘᓐᓃᑦ ᐋᖅᕿᐸᓪᓕᐊᓂᑦᓴᖓᓐᓄᑦ ᐊᓂᒍᐃᕙᓪᓕᐊᓂᑦᓴᒧᑦ ᑖᒃᑯᐊ ᐃᓚᒌᑦ ᐅᒃᕙᓗᓘᓐᓃᑦ ᓄᓇᓕᒻᒧᑦ.  
ᒫᓐᓇᐅᑎᓪᓗᒍ ᐊᕐᓱᕈᕐᓇᑐᒃᑰᓂᖅ ᐱᓕᕐᑎᓗᒍ, ᑲᔪᖏᕐᓭᕗᒍᑦ ᐃᓄᓐᓂᒃ ᐊᑕᐅᓯᐅᑦᓯᐊᖁᑦᓱᒋᑦ ᐃᓚᑦᓱᒍᓱᓐᓂᑯᑦ. 
 
ᐃᑲᔪᕐᑕᐅᕕᑦᓴᒥᒃ ᐊᑐᐃᓐᓇᓕᒃ ᑌᒃᑯᓄᖓᓕᒫᖅ ᓱᕐᕋᑕᐅᓯᒪᔪᓄᑦ.  ᐃᓅᖃᑎᒥᓐᓂᒃ ᐃᓄᐃᑦ ᐃᑲᔪᕆᐊᕐᓯᒪᓲᓕᒃ 
ᐊᒻᒪᓗ ᐋᓐᓂᐊᓯᐅᑎᑎᒍᑦ ᓇᓗᖅᖁᓀᑦᑐᓂᒃ ᑎᓕᔭᐅᓯᒪᔪᓕᒃ ᐊᑐᐃᓐᓇᐅᖁᑦᓱᒋᑦ ᐃᓄᓐᓄᑦ ᑐᓐᖓᓇᕐᑐᑯᑦ 
ᑲᒪᒋᔭᐅᖁᓪᓗᒋᑦ, ᐃᓚᑦᓱᒍᓱᓐᓂᑯᑦ ᑲᒪᒋᔭᐅᓗᑎᒃ ᐊᒻᒪᓗ ᐃᑲᔪᕐᓗᒋᑦ ᐋᖅᕿᐸᓪᓕᐊᓕᕐᑎᓗᒋᑦ ᐊᓂᒍᐃᕙᓪᓕᐊᓂᑦᓴᒧᑦ 
ᐅᓪᓗᓂ ᐊᒻᒪᓗ ᐱᓇᓱᐊᕈᓯᕐᓂᒃ ᐊᒡᒋᑐᓂ. 
ᑌᒃᑯᓄᖓ ᑕᒣᓐᓄᑦ ᑭᑦᓴᓇᕐᑐᑰᕐᑐᓄᑦ ᐅᒃᕙᓗᓘᓐᓃᑦ ᐊᕐᓱᕈᐊᓪᓚᓯᒪᓇᕐᑐᒦᑦᓄᑦ ᑭᑦᓴᓇᕐᑐᑯᑦ ᐱᑐᐃᓐᓇᐅᔭᒐᓂ 
ᐊᓂᒍᕐᑎᓯᕙᓪᓕᐊᓂᕐᒥᒃ ᑕᒪᑐᒪᓂ ᑭᑦᓴᓇᕐᑐᒥ: ᐃᑲᔪᕐᑕᐅᑎᖁᑦᓱᓯ ᐅᖃᕐᐳᒍᑦ.  ᐃᓄᑑᑦᔨᖁᔨᓇᑕ ᑌᒣᑦᑐᒦᑦᑐᓄᑦ. 
 
ᐃᓅᓕᑦᓯᕕᒃ ᐋᓐᓂᐊᕕᒃ ᐊᒻᒪᓗ ᓄᓇᕕᒻᒥ ᑲᑎᒪᔩᑦ ᐃᓗᓯᓕᕆᓂᕐᒧᑦ ᐋᓐᓂᐊᓯᐅᕐᓂᓕᕆᓂᕐᒥ ᐊᒻᒪᓗ ᐃᓄᓕᕆᓂᕐᒥ 
ᐱᔨᑦᓯᕕᖏᑦ ᑐᓂᒪᕗᑦ ᐊᐅᓚᑦᔭᕈᑎᒋᓗᒍ ᑕᒪᓐᓇ ᖃᐅᔨᔭᐅᓗᑎᒃ ᐊᒻᒪᓗ ᐅᓐᓂᑑᑎᓂᒃ ᓄᐃᑦᓯᒋᐊᒥᒃ ᐱᔪᓂᒃ 
ᑕᒪᒃᑯᓇᓐᖓᑦ ᖃᐅᔨᓴᕐᓂᓂᑦ ᐊᒻᒪᓗ ᐊᑐᓕᕐᑎᓯᒋᐊᒥᒃ ᓇᓪᓕᐊᒍᑦ ᐋᖅᕿᒋᐊᕐᓂᓄᑦ ᐊᑐᕆᐊᓕᓐᓄᑦ ᓲᖑᓯᒋᐊᕆᓂᕐᒧᑦ 
ᐊᑦᑕᓇᓐᖏᑐᒥᒃ ᐊᒻᒪᓗ ᐱᑦᓯᐊᑑᓗᓂ ᑲᒪᒋᔭᐅᓂᕐᒥᒃ ᐊᒻᒪᓗ ᐱᔨᑦᓯᔭᐅᒍᑎᖏᓐᓄᑦ ᐊᑐᐃᓐᓇᐅᓲᓄᑦ ᑖᒃᑯᓄᖓ 
ᓄᓇᕕᒻᒥᐅᓄᑦ.  ᓱᓕᐅᕗᒍᑦ ᑐᓂᒪᑦᓱᑕ ᐃᑲᔪᕐᓯᒪᓗᒋᑦ ᐃᓚᒌᑦ ᑖᒃᑯᐊ, ᓄᓇᓕᖓᓗ ᐃᕗᔨᕕᐅᑉ, ᐊᒻᒪᓗ 
ᑌᒃᑯᓄᖓᓕᒫᖅ ᑕᒣᓐᓄᑦ ᓱᕐᕋᑕᐅᔪᓄᑦ ᑕᒃᕘᓈᓕᕐᑎᓗᒋᑦ ᐅᓪᓗᓂ ᐊᒡᒋᑐᓂ. 
 
 
ᐊᓪᓚᑐᐃᑦ, 
 
 
ᐊᐅᓚᑦᓯᕕᒻᒥᐅᑦ ᐱᓇᓱᐊᕐᑏᑦ 
 
 
 
 
ᔨᐊᓂᕗ ᒪᓂᖅ-ᒍᐊᑦᑭᓐᔅ 
ᑲᒪᔨᒻᒪᕆᒃ 

 
ᓯᐊᔭ ᐴᓐ 
ᑲᒪᔨᒻᒪᕆᒃ 

 

ᓄᓇᕕᒻᒥ ᑲᑎᒪᔩᑦ ᐃᓗᓯᓕᕆᓂᕐᒧᑦ          ᐃᓅᓕᑦᓯᕕᒃ ᐋᓐᓂᐊᕕᒻᒥ             
   

                 


